
				এই পৃষ্ঠাটোৰ বৈধকৰণ হৈছে

( ৫৪ )





১৪






ধন প্ৰাণ উছৰ্গিও কৰে জ্ঞানী জন,

সংসাৰত বিপন্নৰ উদ্ধাৰ সাধন;

সময়ত সবলোৰে ঘটিব মৰণ,

সুকাৰ্য্যত হানি হলে সাৰ্থক জীৱন।







১৫






দুদিনীয়া মলবাহী দেহা কৰি ক্ষয়,

যদি নিত্য নিৰমল যশোলাভ হয়;

তেনেহলে ভাবি চোৱাঁ কি লাভ নহয়?

মৰিলেও সুকাৰ্য্যৰ কীৰ্ত্তি সদা ৰয়।







১৬






গুণ আৰু শৰীৰৰ অনেক অন্তৰ,

তুলনাত উভয়ৰ প্ৰভেদ বিস্তৰ;

ক্ষন্তেকীয়া ভাবি চোৱাঁ দেহা মানুহৰ,

গুণবোৰ থাকে কিন্তু যুগ যুগান্তৰ।







১৭






কোকিল সুন্দৰ হয় শুৱলা মাতত,

তিৰোতা সুন্দৰী হয় সতীত্ব গুণত;

বিদ্যাৱন্ত হলে হয় কুৰূপো সুন্দৰ,

ক্ষমা গুণে তপস্বীক কৰে মনোহৰ।

